
Mbryop Cart Co' Mque' Pab
Ye's Loo Mén Ciuda TesalOnica

Pab mque' ye's loo men co' ngola's loo con che'n
Crist, mén co'mqueltaa loo con che'n Diox le'n ciuda
Tesalonica.

1Daa, Pab, ngue tel'en tedib cart co' nac mbryop
cart loo gu', gu' co’' ndxac meén hues nu' por con
che'n Crist, gu' co' nqueltaa loo con che'n Crist le'n
ciuda TesalOnica, gu' co' thidte ndxacloo cén che'n
Diox co' nac xud na' no gu' co' thidte ndxac loo
con che'n Tad Jesucrist. No leque tiemp, ngue nii
Silvan no Timote Diox loo gu'.

2Ndlyazen le' Diox xud na' no Tad Jesucrist na'
ryo'lezo' li anggac con' ndac loo gu'. Ndlyazen le'
Diox xud na' no Tad Jesucrist na' li par yo nagal
lezo' gu' loo Diox no par cue ban gu' rye nda gu'
no rye ndye'th gu' lath hues xtaa gu'.

Tré'ngue lu'le’ Diox tub rez con che'n mén co'se’
bere Tad Jesucrist, yi'th Tad Jesucrist loo bé' loo
izlyo'

3Gu' co' nac mén huesen por cén che'n Tad Crist,
ngue niin loo gu': Toloque' gab nu' Diox quix U,
Diox, loo Diox, por con che'n gu' tac nu' fiee no non
nu' le' gu' sate mas ndxela's oo Diox no loo con
che'n Diox. No fiee nu' no non nu' le' gu' sate mas
nque'que’ lezo' fiee gu' thib xtaa gu' no tedib xtaa
q['. Tataa mbez nu' loo Diox tac ndxaalque' li nu'
ataa.

4 Por cona, axta nu' ndyoodi's c6n che'n gu' loo
men co' nqueltaa loo con che'n Diox. No axta nda'
gust lezo' nu' co'se' ndyoodi's nu' con che'n gu'
loo men co' ndxela's por ncha'la's gu' no nxec yee
gu', no ndxap gu' yalxla's loo Diox mastale' ndxac
ryethe con' co' nac ngoc nguaal con' co' ndxac loo
gu' co'ndlinxilezo' gu', co'nac co' ndub ngu's men
gu'.

> Pues con' co' nac ngoc nguaal con' co' ndxacloo
gu'a ndlu' le' Diox nac Diox nali no Diox nambii
por mod co' ndub rez Diox c6n che'n gu' par
ndxaalque' ngoo gu'loo con che'n Diox par fiibe'pe'
Diox loo gu' por ndyactii gu' huax con' nalle'.

6 Nali nac Diox par tetii Diox men xalque' ngue
tetli men gu' nalle'.

7 Nali nac Diox tac co'se' yi'th Tad Jesus loo bé'
looizlyo'conanglco'lu' conche'n con'roo con' xen
che'n Jesus loo meén, sya, li Diox le' gu' co' ndyactii
nalle', gu' li descans, ne, xalque' li nu' descans.
Huiza lyaa quii beel che'npe’ Diox loo izlyo'.

8 Sya, yi'th Tad Crist par nali tetii Tad Crist meén
no zib quii Tad Crist men por con che'n ryete con'
ye'rsin' co' mbli ména, meén co' ne'ndalte ngon di's
con che'n Diox par ta' men cuent con che'n Diox,
meén co' nac men co' ne'ndalte ngoo loo con che'n
Diox, mén co' ne'ndalte ndubdi's loo di's ndac con
che'n Tad Jesucrist na', di's co' ndlu' xa mod lya'
meén loo con' ryes.

9Ména tyactii no tyuhuan mena thidtene, co' nee
di's, anze'f tith co' xa' Tad Crist ménaloo Tad Crist
yiloa, Tad Crist co' ndxap rye loothe con' roo con'
xen che'n Diox1a's nii Tad Cristnola's ya' Tad Crist.

10 Gac con' ndxe' co'se' gac huiz yi'th Tad Crist

par gaccon'roo con'xenloo Tad Crist por con che'n
ryethe mén co' ngro xa' loo con che'n xab izlyo'
co' ngoc che'npe’ Diox, meén co' ngoo loo con che'n
Diox por con che'n Tad Crist. Tataaque' gaca loo
gu', ne, tac ngola's gu' loo con che'n Tad Crist por
con che'n di's co' mblon yalban loo gu'. Huiza,
ryete na' co' ndxela's loo Tad Crist li par xyo'f lee
xyo'f xti's Tad Crist.

11 Por cén che'n ryete con' ndxe', toloque' mbez
nu' Diox por con che'n gu' le' Diox li le' gu' que
tee ban i xalque' ndxaal que tee ban li gu' tac
Diox mcui gu' par gac gu' che'npe’ Diox. No mbez
nu' Diox le' Diox li, por cén che'n ryethe con' co’
nzo la's nii Diox no co' nzo la's ya' Diox, par gac
ryete con' ndac loo gu' co' nee lezo' Diox li Diox loo
gu'. No mbez nu' Diox le' Diox lyath no gu' axta
plothe par xo'f zin' gu' zin' con che'n Crist tac gu'
ndxapque' yalxla's loo Crist.

12 Cona, mbezen Diox par gaca le' loo Tad Jesu-
crist na' gac mas con' roo no con' Xén por con che'n
mod co' ndlu' le' gu' nque tee ban lique' lath xtaa
gu'. Lath xtau'a, gac loo gu', ne, mas con' roo no
con' Xén por thidte ndxac gu' loo Crist. Gac con'a
loo gu' xalque' nac con' ndac co' angndli Diox na'
no Tad Jesucrist na'loo gu'.

2

Tré'nda’ cuent con che'n thib mbi' co' gap xtol tin',
mbi' co'ryo xo'floo men loo izlyo'.

1Per nalle' ngue niin tedib con'loo gu', men hue-

sen por cOn che'n Tad Jesucrist, con che'n x4 mod



2 TESALONICENSES 2:2 iv 2 TESALONICENSES 2:6

yi'th Tad Jesucrist na' no xa mod thidte queltaa na'
loo Tad Jesucrist na':

2 Anderhuen gu'. Na'ben di's loo gu' ne'ta'de gu'
lugar ya ye'th lezo' gu' chele' gu' gon mbi'thle’ Tad
Crist no mbiile' Tad Crist tedib vez. Lomisque’
ne, ne'tydode gu' no ne'zyebte gu' chele' chol men
fiee loo gu' le' nu' mda'le' cuent loo meén le' Diox

mdoodi's no nu' con che'n xa mod mbi'thle’ Tad
Crist no mbiile' Tad Crist tedib vez. Ne' ne' tydo

gu' chele' chol mén mbez le' nu' mde'thle' di's con

che'n x4 mod mbi'thle’ Tad Crist no mbiile' Tac
Crist tedib vez loo mén. Ne' ne' tydo gu' chele' chol

meén fiee loo gu'le' daa, co' nac Pab, mque' cart con
che'n con' ndxé'loo gu'.

3Ne'ta'de gu' lugar quedii mén gu' nec thib mod.
Tac ne'gacte huiza no ne'zinte huiza ndoore' co'se’
zin tiemp co'se’ tyoo xa' lezo' huax meén loo Diox.
Lath xtau'a, ryo xo'f thib mbi'. Mbi'a aseli cua'n
mbi' xquin mbi' no xtol mbi' lath meén axta pldthe.
Diox telux mbi'a thidtene yiloa.

4Mbi'a ndoote li con' ye'rsin' par leque mbi' xo'f
lee xo'f xti's mbi' no par gac mbi' ngolo ngola's
loo merpe' Diox no loo ryethe con' co' mbez men
nac Diox xal tatol, no naxnax, no taamas mdo', no
gunab loo co' ndyub xib meéen no loo co' nsal' men
ya' mén. Sate mds tolo li mbi'a con' axtaque'li mbi'
gan tyub mbi'le'n templ co' nac che'npe’ Diox par
gab mbi'loo mén: Daa nac merpe' Diox.

5:Ché'ne'tyedelezo' gu' co'se'ngonon gu', mdan
cuent con che'n con' ndxe'loo gu', ca'?

6 Per nalle' gu' naneeque' c6n nac co' nca' loo
mbi'a par ne'yu' loode mbi'loo mén axta co'se’ gac
tiemppe' che'n mbi'a.

7 Per nalle' con che'n con’ roo no con' xen co'
nacasloo con che'n con' ye'rsin‘a, mtlole' ngue xo 'f

zin' con' ye'rsin' lath meén. Ante ndxac falt biiche
Xa' no ryo' xa' xa' co' ngue tau' loo no co' nca' loo
con' zaba par ryo xo'f mbi' ye'rsin'a loo xnaa.

8 Axta syare' ryo xo'f mbi' ye'rsin'a. No loo xnaa
que tee ban mbi'ye'rsin'a. Per co'se'yi'th Tad Crist,
guth Tad Crist mbi'a ante con mbii che'n lad Tad
Crist co'yidin'lad mbi'a. Telux Tad Crist rye loothe
con' co' nzo la's nii mbi'a no la's ya' mbi'a por con
che'n xnli co' nquée lad Tad Crist co'se' yi'th Tad
Crist.

9 Co'se' gac huiz yi'th que tee mbi' ye'rsin'a loo
izlyo', yi'th mbi'aloo izlyo' por cén che'n Mebizya.
Mebizya lyath no mbi'a por huax con' co' nzo la's
nii Mebizya no la's ya' Mebizya. Li mbi' ye'rsin'a
huax con' roo no con' Xén co' nac con'’xu'. No li
mbi' ye'rsin'a huax con'xu' co' ryo xo'fxu'loo men
par hui' mena. Per ndxe'leque’, ryete con'a nac
yalgutye'tub tin'.

10 Tataa mod li mbi' ye'rsin'a huax con' roo
no con' Xén €o' nac con' ye'rsin' par quedii mbi'
ye'rsin'aryete mén co' anglyuxyiloa. Gaccon'aloo
men co' lyuxa tac ne'ndalte ménangala's meéna loo
di's co' nac licpe' par ngac ngla' menaloo con'ryes.

11 Por cona, sate mas mbli Diox tolo mquedii
leque mena mena loo co' nac yalgutye'tuba.

12 Tataa mbli Diox loo ryete ména par tolo zib
quii Diox ryete mena tac thidteneque' ne'ndalte
mena ngala's mena loo di's co' nac licpe'. Ale
ndxe'leque’, mas mdyac lezo' ménali ména con' co’'
nac con' ye'rsin' loo Diox.

Di's ndxe' ndlu’ xa mod ncui Diox men par yoo

ban no mén Diox thidtene yiloa.

13 Per part c6n chenen, daa thidteneque' mbez:
Diox quix U', Diox, loo Diox por con che'n gu' co'
nac men huesen por con che'n Crist, gu' co' anze'f
nque' lezon fien por con che'n Tad Crist. Tac
Diox mcui gu' ndoore' cuec Diox izlyo' no xén'
Diox izlyo' par lyd' gu' loo con' ryes. Diox mteld'
gu' loo con' ryes. Por con che'n Xpii Natu' mbli
Diox con'a loo gu' par nzi tee xa' gu' loo con che'n
xab izlyo' par ngoc gu' mén che'npe' Diox tac gu'
ndxela'sque' di's co' nac licpe'.

14 Por c6n che'n di's ndac co' ndlu' x4 mod lya'
men loo con' ryes co' mdan cuent no co' mblon
yalban loo gu'a, Diox mcui gu' par yan' no gu' con'
roo no con' xen che'n Tad Jesucrist na' no par ya
gu' co'te' fiibe' Tad Jesucrist loo ryethe con' yiloa.

15Por cona, gu' co' nac mén huesen por cén che'n
Crist, leque gu' tolo bli née gu' loo con che'n Crist.
Ne'yathla'ste gu' no ne'ld'ya'de gu' con' co' mblu'
nu'loo gu' con che'n co'ndxela's gu' con che'n Diox,
que naca por di's co' mdyoodiz non gu', que naca
por cart co' mque'en ye's loo gu'.

16 Ndlyasquen, ne, le' yub Tad Jesucrist na' no
Dioxxudna'co'angngro'lezo' nque'lezo’' fiee Diox
na' no co' thidteneque' ntegan lezo' na', angli Tad
Jesucrist na' no Diox xud na' par cue quee lezo' na'
loo ryete con' ndac co' gac loo na' yiloa.

17Ndlyazen le' Tad Jesucrist na' no Diox xud na'
tolo li par ye'th lezo' gu' par li née gu' gu' loo con
che'n Diox thidtene no tolo li Tad Jesucrist no Diox
xud na' par tolo tyoodi's gu' no ta' gu' cuent con
che'n di's ndac loo chol mén no tolo li gu' ryethe

con' ndac co' ndxaal li gu'.

3

Pab ngue bez loo meén ciuda Tesalonica co'ngola's
loo con che'n Diox: Guuz gu' Diox por nu'.
1Pernalle’, gu' co' nac men huesen por cén che'n
Crist, lult con' co' ndlyazen li gu' nac: Gurez gu'
Diox por con che'n nu' le' di's ndac co' ndlu' con
che'n Tad Crist tolo yath no tolo yén pal co'te' nzo
men. No gurez gu' Diox dib nzo yéc men no dib nzo
lezo' men tyal mén par gon men con che'n di's ndac
par yoolezo' meén con che'ndi's ndac xalque' ngoca
lath gu' par nedré’, ne.

2Lath ngue bez gu' Diox, bna'b gu' loo Diox par
lya' nu' la's ya' men ye'rsin' co' nac men nayi' no
meén nalas. Tac iryede men nac men co' ndxela's
loo Crist no loo con che'n Crist.

3 Licpe' ba'i, Diox ndlique' xalque' mcabgon Diox
li Diox loo na'. Diox li née gu' loo con che'n Crist.
No quenap Diox gu'loo ryethe con' ye'rsin'.

4 Ndxapen yalxla's con che'n gu' loo Tad Crist le'
gu'lique’' con' mnibe'enloo gu'no toloque'li gu' co'
fibe'en loo gu'.

5Ndlyazenle' Tad Cristlyath no gu' par sate mas
ten' gu'le'n lezo' gu' susque' arid nque' lezo' Diox
nee Diox meén par sate mas cha'la's gu' fiee gu' hues
xtaa gu' xal mcha'la’s Crist fiée Crist men.

Tré'nda’ cuent xamod ndxaal que tee banmenloo
con che'’ndi's ndac.
6 Per nalle' ngue fiibe'en loo gu', gu' co' nac meén
huesen por con che'n Tad Jesucrist na': Gro xa'
gu'loo mén co' ndxac hues na' por con che'n Crist

chele' chol ména ngue tee za'f no co' indya'ste que'
zin', no meén co' ingue tee ban lide loo di's ndac xal
mblu'en loo gu'.

7Leque gu' hui' x4 mod ndxaal que tee ban gu'
xalque' ngue tee banen no xalque' nac mod co'
ndxap nu'. Tac gu' neeque' ne'mque tee ban za'fte
nu'lath gu'. Nu' mque'que’ zin'.

8 Ne' ne' nghua xle' nu' xit no lua' nec thib gu'.
Chele' gu'mda’' xit gu'nolua’' gu' nduhua nu', mdix
nu'i mcaa gu'. Ndxe'leque', mblin zin' ze no yal'
con nit loon yéquen no con nit loon lechuzen par
ne'li xolten nec thib gu' par anxle' nda' gu' con'
nduhuan, ¢1é'?

9 Mastale' ngopen derech ngna'ben con' nghuan
loo gu', per ndxe'leque’, mblin zin' par hui' gu' xal
ndlin par li gu' xalque' ndlin. Le' sya, tataa li gu’,
ne.

10Tac co'se' be' ngo no nu' gu', pla di's gunee nu'
loogu'le' chol gu' co'nzo lath gu' co'indlya'ste que'
zin', ne'ta' xle'de gu' con' hua hues xtaa gu'a.

11 Tac nzo men co' nda' cuent loo nu' c6n che'n
ndxep meén lath gu' co' alithe nzi tee ban za'f lath
gu' xal men co' yende cho nesidad nde che loo.
Thidtene ngue tee za'f ména. Ndxe'leque’, nac
meéna men co' ndyoo ndxe' no men co' ndyoo ba',
no meén co' alithe ngue que tee la's loo zin' co' ndli
taamas meén co'te' ngue meén zin'.

12 Cén che'n meén co' tataa naca, fiibe'en 1oo mén
no nco'xen loo mén xalque' fiibe' Tad Jesucrist, li
mena zin' dib nzo yéc ména no dib nzo lezo' ména
parlimenaganlua' ménano xitménaco'hua meéna.

13 Per gu' co' nac mén huesen por cén che'n Tad
Crist, ftolo li gu' con' ndac. No ne'yitacte lezo' gu'

loo con' ndac co' ndli gu', ndee.

14 Lomisque' ne, chele' ch6 gu' nzo co' nteri'th
nza no thib lad nque' gu' di's co' ngue bezen loo
gu' loo cart ndxe', huen huen hui' gu' cho gu' nac
mena. Ne'ta'de gu' lugar queltaa no gu' ména par
tataa mod thyon ména lath gu'.

15 Per mastale' tataa ngue fiibe'en loo gu',
indlyasten hui' yac hui' yee gu' loo meéna.
Ndxe'leque’, bco'x gu' loo ména xal mén co' ndxac
huespe'loo con che'n Crist, ndee gu'.

Lult di's co'mque’ Pab ye's loo cart ndxe'.

16 Ndlyazen leque yub Tad Crist co' ndli le' men
cue nagal lezo' loo Diox, no cue ban mén rye nda
meén no rye ndye'th men lath xtaa men, tolo li par
tolo cue gu' rye nda gu' no rye ndye'th gu' loo
ryethe con'. Thidteneque' ngue tee noque' Tad
Crist ryete gu' thidtene, ndee gu'.

17 Yub daa co' nac Pab, daa mque' pla di's loo
cart ndxeé' co' nac di's co' ngue niin Diox loo gu'
co' mque'en ye's con yape'en. Taandxe'que' ngon
firm loo rye cart co' ntel'en loo mén. Hui' gu' nexa.
Taandxé' mod nque'en ye's.

18 Ndlyasquen le' Tad Jesucrist na' tolo li anggac
con' ndac loo ryete gu'. Taandxe' gaca.

